ESKUMEN BANAKETA HEZKUNTZA ARLOAN, AUZITEGI KONSTITUZIONALAREN DOKTRINAREN ARABERA: KONTUAN HARTU BEHARREKO HAINBAT KONTU 

0. SARRERA

Azken urteotan Auzitegi Konstituzionala izan da, hain zuzen, gai bakoitzean zer‑nolako oinarrizko eskumena dagokion Estatuari eta zer-nolakoa autonomia erkidego bakoitzari erabakitzeaz gain horien arteko eskumen-banaketa zehaztu duena. 

Hurrengo orrietan saiatuko gara laburtzen Hezkuntza alorreko eskumenak banatzen dituen araudia baita eremu horretantxe Auzitegi Konstituzionalak emandako epai garrantzitsuenak ere, izan ere, gure asmoa da nolabait erakustea, lehen hurbilketa gisa, Hezkuntza alorreko eremu bakoitzean estatuaren eskumenak zein diren eta zein, ordea, autonomia erkidegoenak. .

Hezkuntza Estatua eta Autonomia Erkidegoek elkarrekin partekatzen duten gai bat da. Bestela esanda, Hezkuntza arloan biek dituzte eskumenak, baina bakoitzak eremu ezberdinetan. (edo “bakoitzak dagozkionak” edo “bakoitzak dagozkion eremukoak” ).

Alde batetik Konstituzioak, 27. eta 149.30 artikuluetan hain zuzen, ezartzen du zein gaitan dagoen Estatuaren eskumen bakarra. Bestetik, Gernikako Estatutuak, bere 16. artikuluan aldarrikatzen du EAEk Hezkuntza arloan eskumen esklusiboa duela “Konstituzioaren Lehen Xedapen Gehigarrian erabakitzen denari jarraituz” eta “bere luze-zabalean, maila eta gradu guztietan, molde eta espezialitate orotan…”.

Hortaz, Autonomia Erkidegoarenak zein diren jakiteko, eskumen horiek Estatuarenei kontrajarri behar zaizkie, hau da haiekiko loturan baina bereiztuta. Bestela esanda, Konstituzioak aipatutako artikuluetan espresuki Estatuarentzat gorde dituenak salbu Hezkuntza gaietan gainontzeko eskumenak EAEri dagozkio. Beraz, Estatuari gordetakoak aipatzen hasi gaitezen jarraian:  
1. HEZKUNTZA ARLOKO ESTATUAREN ESKUMEN ESKLUSIBOAK (EKren 149.1.30 Art.)

Honako hauek dira Estatuak hezkuntza arloan dituen eskumen esklusiboak (AKE 48/1985; AKE 6/1982):
a) HEZKUNTZA SISTEMAREN ANTOLAKETA OROKORRA 
b) GUTXIENEKO IRAKASPENAK FINKATZEA 

c) TITULUAK: Titulu akademiko eta profesionalak lortzeko, emateko eta homologatzeko baldintzak arautzea.
d) EKren 27. artikuluak jasotzen duen hezkuntza eskubidea garatzeko OINARRIZKO ARAUAK EZARTZEA, hain zuzen honako hau bermatzeko: aginte publikoek beren obligazioak bete egiten dituztela, eta halaber, espainiar guztiak, eskubide eta betebehar konstituzionaletan dihardutela, berdinak direla. 
e) Hezkuntza sistemaren GOI-IKUSKARITZA, legeak beteko direla bermatzeko.  

Hezkuntza arloko berezko eskumen horiei gehitu behar zaizkie, batetik, EKren 149.1.18 artikuluak jasotzen duen eskumena, alegia, HERRI ADMINISTRAZIOEN ARAUBIDE JURIDIKOAREN OINARRIAK ETA ADMINISTRAZIO HORIETAKO FUNTZIONARIOEN ARAUBIDE ESTATUTARIOA ezartzeko eskumena; eta, bestetik, HIZKUNTZA OFIZIAL GISA GAZTELANIAREN ARAUBIDE JURIDIKOAri dagokiona. (EKren 3. art.)
2. AUTONOMIA ERKIDEGOKO ESKUMENA HEZKUNTZA ARLOAN 

Euskal Autonomia Erkidegoari dagokionez, hezkuntza arloko eskumena Gernikako Estatutuaren 16. artikuluan jasota dago oso modu zabalean: «Konstituzioaren Lehen Xedapen Gehigarrian erabakitzen denari jarraituz, Euskal Herriko Autonomia Erkidegoaren eskumenekoa da irakaskuntza bere luze-zabalean, maila eta gradu guztietan, molde eta espezialitate orotan», gorago aipatutako artikuluek Estatuari aitortzen dizkion ahalmenei kalterik egin gabe.


Eskumen-titulu honi gehitu behar zaizkio EAEko FUNTZIONARIOEN ARAUBIDE ESTATUTARIOA (Estatutuaren 10.4.artikulua) EKren 149.1.18 artikuluak xedatzen duenari kalterik egin gabe; eta EUSKARAREN ARAUBIDE JURIDIKOA, HIZKUNTZA KOOFIZIAL GISA (Estatutuaren 6.artikulua).
3. AUZITEGI KONSTITUZIONALAREN EPAIAK HEZKUNTZAREKIN ZERIKUSIA DUTEN HAINBAT GAI ZEHATZETAN

Ondoko lerroetan saiatuko gara laburtzen Hezkuntza arloan Estatu eta EAEren arteko eskumen banaketari buruz Auzitegi Konstituzionalak sortu duen doktrina:

3.1 GUTXIENEKO IRAKASPENAK
 (AKE 87/1983 y AKE 88/1983):


<Estatuaren eskumenaren edukia gutxieneko irakaspenetan: Estatuari dagokio ezartzea irakaskuntzako maila bakoitzeko irakasgaietan
 irakatsi behar den eduki zehatza. Orobat, irakaspen bakoitzari eskaini behar zaion gutxieneko ordu kopurua ere Estatuak zehaztuko du.


Auzitegi Konstituzionalaren iritziz Estatuko eskumen honen xedea honako hau da: Eskumen honen bidez Estatuak bermatu behar du irakaskuntza maila berdineko ikasle guztiek prestakuntza komuna izango dutela, beren autonomia erkidegoa edozein izanda ere. 

Estatuak, horrenbestez, gai bakoitzean irakatsi beharreko gutxieneko edukiak zehaztuko ditu eta, halaber, eduki horiek «modu eraginkorrean eta osorik» irakatsi daitezen beharrezkoa den gutxieneko ordutegia ere. Irakaskuntza eraginkorra eta osoa bermatzeko helburuz kontuan hartuko dira “ikasleek ikasteetan batez beste izandako emaitzak».


Estatuak finkatu beharreko gutxieneko ordutegiak, nolanahi ere, aukera eman behar du gaztelania eta Autonomia Erkidegoaren hizkuntza koofiziala «modu eraginkorrean» irakasteko.


Hala ere, autonomia erkidegoei dagokie gaztelania ez «beste hizkuntza ofizialaren irakaskuntza» arautzea. 
3.2 HEZKUNTZA ARLOKO ESPERIMENTAZIOAK (AKE 38/1992)


Hezkuntza arloko esperimentazioetan ere Estatutuak badu eskumena gutxieneko irakaspenak eta ordutegiak zehazteko. “Gutxieneko irakaspenei eta Hezkuntza sistema antolatzeari dagokienez, Estatuaren eskumenak irakaskuntza erregimen arruntean eta irakaskuntza ezokiko erregimenean berdinak dira” , eta horrek esan nahi du Hezkuntza arloko esperimentazioetan ere  indarra badutela. 

Autonomia Erkidegoek bere kabuz esperimentazioak burutu ditzakete Estatuak eskumena ez duen arloetan. Estatuak eskumena duen arloetan, aldiz, EAEk esperimentazioak egiterik badu ere, kontuan hartu behar da Estatuari dagokiola ikasketen eta tituluen homologazioa egitea, beraz, bere oniritzia beharrezkoa izango da. 

Azken hauetarako autonomia erkidego eskudunek Estatuari eskatu zioten  aurretiazko onespen-araubide bat ezartzeko, aurretik eta modu abstraktuan ezarritako irizpide batzuei jarraiki, baina Auzitegi Konstituzionalak baztertu zuen aukera hori eta  «onespen singularren araubidearen»
 alde azaldu zen, bere ustez banakako onespenak egokienak baitira onespen beraren xedea lortzeko eta Estatuaren eskumenak gordetzeko.  

Auzitegi Konstituzionalaren iritziz, orobat, Estatuak irakaskuntzako esperimentazioak Estatu osoan burutu ditzake, baita Autonomia Erkidegoarenak diren eskumenen gainean ere, eta bere lurraldean ere bai.
3.3 ESTATUAREN GOI-IKUSKARITZA UNIBERTSITATE EZ BESTE IRAKASKUNTZAREN GAINEAN (AKE 2/1982)


Unibertsitate ez beste irakaskuntzaren gaineko goi-ikuskaritza Estatuari dagokio. Ikuskaritza teknikoa, ordea, EAEren eskumena da.  

Ildo beretik Auzitegi Konstituzionalak zehaztu du ezin direla ‘ikuskaritza teknikoaren’ eta ‘goi-ikuskaritzaren helburuak nahastu. Era berean, goi-ikuskaritzaren bidez ezin daiteke ikuskaritza teknikoaren jarduera administratiboa bikoiztu, ezta, ikuskaritzaren aitzakia erabiliz, Hezkuntza alorrean eskualdatutako eskumenei mamirik kendu ere. 

AKren arabera Goi-ikuskaritzaren xedea bakarrik honako hau da: EKren  149.1.30 artikuluak Estatuari emandako ahalmenak bermatzea eta betearaztea, aipatutako ahalmenak ondoko hauek izanik:  

a) Ikasteko eskubideaz baliatzeko berdintasuna Estatu osoan bermatzea.
b) Herri aginteek beren obligazioak beteko dituztelako bermatzen dituzten oinarrizko arauen ezarpenaz Hezkuntza sistemaren antolaketa orokor bat ezartzeko ahalmena.ra ezartzeko ahalmena.  

Goi-ikuskaritzak bermatu behar dituen Estatuaren ahalmen horiek izaera arau-emailea dute batik bat, horrenbestez goi-ikuskaritzaren zeregina izan behar da Estatuaren arauak Autonomia Erkidegoan beteko direla zaintzea. Zeregin horretarako behar dituen ikuskaritza ahalmenak izango ditu, baina Estatuak ezin litzake, eskumen horren ildotik, beste eskumen exekutibo batzuk bereganatu.  

Ikuskaritza ahalmenen artean zehazki honako hauek onartu dizkio Auzitegi Konstituzionalak Estatuko goi-ikuskaritzari: Autonomia Erkidegoko dagokion erakundeari arau-hauste akta dakarren ekintza bertan bera utzi dezala eskatzekoa; arau-haustea zuzentzeko beharrezko neurriak har ditzala erakunde horri eskatzekoa; edo hala badagokio, behar den zigorra ezartzeko eskatzekoa ere.

Ildo beretik jarraituz, Auzitegi Konstituzionalaren arabera Goi‑ikuskaritzan jardutea bidezkoa da hizkuntza-eskubideak (horien artean autonomia erkidego bakoitzeko berezko hizkuntzari dagozkionak daudelarik) gordetzen direla zaintzeko, batez ere ikasketak Estatuaren hizkuntzaz jasotzeko eskubideari dagokionez. .


Goi-ikuskaritzak eskatu eta onartu behar du, gainera, Autonomia Erkidegoen lankidetza, eta lankidetza horrek bateragarria izan behar du legegintza, exekuzio eta berme alorretan Autonomia Antolamenduaren eginkizunak betetze eta gordetzearekin. 
.
3.3 TITULUAK ( AKE 122/1989 y 147/1992
; RJ 18/99 )


Estatuari dagokio (EKren 149.1.30 art.) titulu akademikoak eta lanbide tituluak lortzeko, emateko eta homologatzeko baldintzak arautzea. 

Eskumen honek bi helburu ditu: 

a) EKren 14. artikuluak ezartzen duen berdintasun printzipioa zaintzea, betiere maila, ziklo edo espezialitate bakoitzean lortutako tituluek balio bera izateko helburuz, eta herritarrei, titulua lortu duteneko eskolaren arabera tratamendu desberdina ematea saihesteko xedez. 
b)  Herri funtzio nahiz herri karguetara sartzeko herritarrek aukera berdina izango dutelako eskubidea bermatzea. 

Ikasketa-tituluak eta lanbide-tituluak emateari dagokionez, bereiztu behar ditugu Hezkuntza Sistemaren Antolamendu Orokorrerako Legeak (LOGSE) ezarritako irakaspenei buruzkoak diren (Irakaspen Arautuak alegia) ala Lege horrek arautzen ez dituenei buruzkoak diren (Irakaspen ez arautuak alegia):
a) Irakaspen arautuak:  EAEko ikastetxeetan irakatsitako irakaspenei buruzko ikasketa- eta lanbide-tituluen gaineko eskumena eskualdatuta dago, abuztuaren 23ko 948/1996 Errege Dekretuaren bidez. Hortaz, data horretatik aurrera titulu horiek ematea EAEren eskumena da.

Nolanahi ere, zehaztasun bat egin beharra dago LOGSE aurreko tituluei dagokienez, izan ere, Estatuari dagokio titulu hauek ematea, LOGSEk ez baitzuen ekainaren 18ko 1564/1982 Errege Dekretua indargabetu.

b) Irakaspen ez arautuak
, EAEri dagokio arlo honetako diplomak ematea, baina kontuan hartu behar da Estatuari dagokiola diploma horiek irakaspen arautuekin homologatzea 

Bukatzeko, aipamen bat atzerriko tituluei buruz. Arlo honetan, honako hau bereiztu beharra dago:
a) Unibertsitatez kanpokoak eta atzerrikoak diren tituluak homologatu eta baliokidetzea
 ondorio akademikoak eduki ditzaten: Estatuari dagokio eskumen hau, urtarrilaren 29ko 104/1988 eta maiatzaren 28ko 806/1988 Errege Dekretuen arabera..

b) Lanbide batean jardun ahal izateko helburuz tituluak eta ziurtagiriak onestea;  hau da, unibertsitate tituluen eta lanbide heziketako tituluen onespena: Onesteko prozedura hori Europako arteztarau batzuek arautu dute eta Estatuak bere ordenamenduan sartu ditu dagozkien arauak argitaratuz.
. Eremu honetan berriz ere honako hau azpimarratu beharra dago:
1. Estatuari dagokio gutxienez hiru urteko iraupena duten goi mailako ikaspenen tituluak aitortzea. 

2. Lanbide-heziketen titulu eta ziurtagirien aitorpena EAEri dagokio hasiera batean, baina titulua ateratzeko trebatze-aldia eskatzen bada edo gaitasun-frogaren bat gainditu behar bada, Estatuari dagokio zehaztea trebatze-aldiaren edo gaitasun-frogen gai- zerrendaren irizpide orokorrak. 
3.4 HIZKUNTZA‑ESKUBIDEAK ETA EUSKARAREN NORMALKUNTZA HEZKUNTZA ARLOAN (AKE 88/1983; 337/1994 )


Auzitegi Konstituzionalak  gutxieneko ordutegiari buruzko 88/1983 epaian aldarrikatu duenez, Estatuak bere osotasunean (Autonomia Erkidegoak barne) du gaztelania zein Autonomia Erkidegoko hizkuntza ofiziala jakitea bermatzeko betebehar konstituzionala. Bi hizkuntzak benetan irakasteko bidea ematen ez duen legediak aipatutako betebehar konstituzionala urratuko luke. 

Funtzio Publikoan sartzeko prozeduretan Autonomia Erkidegoko berezko hizkuntza eskatzeari buruz, honako hau da Auzitegi Konstituzionalaren doktrina eta Auzitegi Gorenaren Jurisprudentzia, modu laburtuan bada ere: (AKE 82/1986;46/1991; urtarrilaren 26ko AGE 392/2000; urriaren 24ko EHANE 785/2003): 
a) Administrazioko lanpostua betetzeko prozeduretan printzipio orokorra honako hau da: bertako hizkuntza jakitea merezimendu ez baztertzaile bezalakoa aintzat har daiteke 

b) Halaber, salbuespen gisa onartzen da lanpostu jakin batzuetarako bertako hizkuntzaren jakite-frogak izaera baztertzaile izan dezakeela. Salbuespen honen xedea, hain zuzen, honako hau da: Administrazioak bertako hizkuntza dakien hainbat langile behar du nolabait hizkuntza horretantxe jarduteko herritarrek duten eskubidea benetan gauza dadin. 
c) Jurisprudentziaren arabera, lanpostuak ez badu lotura zuzenik herritarrak bere autonomia erkidegoko hizkuntzaz egiteko eskubidearekin, aipatutako salbuespenaren helburua ez da inondik ere ageri, eta hortaz, horrelakoetan hizkuntza-frogak ezin izango du izaera baztertzailea izan. Ondorioz hizkuntza‑saioak izaera baztertzaile gorde beharko du ondoko lanpostuetarako: bertako hizkuntzaz egiteko ezintasunak herritarri nahigabe, kalte, edo oztopo nabaria ekar badiezaioke Administrazioarekiko harremanetan hizkuntza horretan jarduteko duen eskubideari dagokionez. .
d) Salbuespen horren xedea betetzen den ala ez kasuan-kasuan aztertu beharko da, lanpostuaren betekizunak kontuan hartuta.
e) Nolanahi ere, hizkuntzaren eskakizuna EKren 103. artikuluko proportzionaltasun printzipioaren menpe egongo da, izan ere, funtzio publikoan aukeraz berdinaz sartzeko eskubidearen aurkakoa izango litzateke hizkuntza koofizialari buruz 
bete beharreko lanpostuak eskatzen dituena baino maila handiagoa eskatzea 

Goragoko paragrafoek nolabait doktrina orokorra laburtzen badute ere kargu eta funtzio publikoetara sartzeko garaian bertako hizkuntza jakitea aintzat nola hartu behar den gaiari dagokionez, Auzitegi Konstituzionalaren 337/1994 epaiak bertako  hizkuntzaren normalkuntzan pauso eta hobekuntza txiki bat ekarri zuen Autonomia Erkidegoaren eskumenen ikuspegitik. Hona  hemen laburtua bertan azaldutako doktrina
: 


· Ondorio nagusia: Auzitegi Konstituzionalak onartu du Kataluniako Autonomia Erkidegoak hartu duen eredua, alegia, Unibertsitatez kanpoko irakaskuntza mailetan katalana derrigorrezko irakas-hizkuntza izatea, bat datorrela Espainiako Konstituzioarekin. Beraz, gaztelania ezin izango da aukeratu irakas-hizkuntza gisa irakaskuntza maila horietan.
· Hizkuntzaren koofizialtasuna aitortuta duten lurraldeetan, herritarrek aukera dezakete ofiziala diren hizkuntzetatik nahi dutena bere ohiko harremanetan, erabiltzeko, eta aukeratutakoa edozein dela hizkuntza koofizialak lege aldetik balio osoa izango du lurralde horretan kokatuta dauden edozein herri aginpideekiko harremanetarako. (AKE 82/1986, OJ 3º)(OJ 6º)
· Hizkuntzaren koofizialtasun araubideak bi agindu ezartzen ditu: alde batetik, Autonomia Erkidegoko eremuko herri aginte guztiei eskatzen die Erkidegoko lurraldean bi hizkuntza ofizialak jakitea bultzatu eta haien babesa berma dezatela; bestetik, herri aginteei eskatzen die, norberaren eskumen eremuetan, Autonomia Erkidegoko hizkuntza ofiziala bat erabiltzeagatik inor baztertua izango ez dela berma dezatela. (OJ 6.) 
· Estatuari dagokio Hezkuntza sisteman hizkuntza eskubideak errespetatuko direla zaintzea, eta bereziki, Estatuko hizkuntza ofizialaz ikasteko eskubideari dagokionez.
· Hizkuntza koofizialak autonomia erkidegoko ikastetxeetan irakatsi behar dira, bi hizkuntzak ikasiko direla bermatuz. 
· Gaztelaniaren araubidea: “Konstituzioak espainiar guztiei gaztelania jakiteko obligazioa eta erabiltzeko eskubidea ezartzen dizkie, gaztelaniarekiko jakite maila nahikoa bermatu nahian, horrela herritarrei auka ematen zaiela herri aginteekiko harremanetan legezko balio osoz erabili dezaten (AKE 82/1986), eta, era berean, Estatuko edozein lurraldetan gainontzeko herritarrekin gaztelaniaz harreman zuzenak edukitzeko. 

· Gaztelania jakiteko Konstituzioak ezartzen duen obligazioak ez dakar, bere aldetik, ikasketak 
 gaztelania hutsez egiteko inolako eskubiderik. 
· Gaztelania jakiteko Konstituzioak ezartzen duen obligazioak (EKren 3.1.art) eskatzen du herritarrei bermatzea oinarrizko ikasketen bidez gaztelania ikasiko dutela. 
· Hezkuntzarako Konstituzioak ezarritako eskubidearen edukia: EKren 27. artikulutik ez da ondorioztatzen Autonomia Erkidegoaren eremuan herritarrek eskubidea dutenik hizkuntza koofiziala bietako batean bakarrik ikasteko, edo  Beste era batean esanda, herritarrak ez du eskubiderik hizkuntza koofizialen artean beste hizkuntza guztiz baztertuz bakar bat aukeratzeko.  
· Espainiako Konstituzioak Hezkuntzari buruz bermatzen duen eskubideak berez ez dakar alor horretan ikasteko hizkuntza herritarrek aske hautatzeko helburuz herri aginteen zerbitzuen jarduna mugaturik ezta baldintzaturik dagoenik ere, eta Auzitegi Konstituzionalak horrela onartu du Konstituzioak bermatzen duen hezkuntzarako eskubidearen
 edukian eskubide hori ez dagoela adierazi baitu. Horrenbestez, herri aginpideek, Estatukoek zein autonomia erkidegokoek, eta betiere erakunde bakoitzari dagokion eskumenen arabera, ahalmena dute irakaskuntzaren harremanetan autonomia erkidegoko hizkuntza ofizialak nola erabiliko diren erabakitzeko. 

· Hizkuntzen koofizialtasun araubidea ez doa EKren 139.1 artikuluak jasotzen duen espainol guztien berdintasunaren printzipioaren aurka. 

· Katalanen eredua, hizkuntzak biltzen dituen eredua
alegia, zilegia da Konstituzioaren arabera, bere xedea, herritarraren ama-hizkuntza edozein dela autonomia erkidegoan kohesio soziala eta gizarteratzea lortzea baita. Zilegia da, orobat, katalana izatea elebitasun eredu horren ardatza, baldin eta gaztelania guztiz baztertzen ez bada, izan ere, Autonomia Erkidegoan bermatu behar da gaztelania jakitea eta erabili ahal izatea. Eredu honek eskatzen du autonomia erkidegoko herri aginteek ikasleei baliabide egokiak eskaini behar dizkietela hezkuntza sisteman behar bezala bertakotu eta egokitu daitezen. 

· Hizkuntzen koofizialtasun araubidea duten autonomia erkidegoetan zeintzuk dira herritarren eskubideak hezkuntza sisteman sartzeari dagokionez? “…Hizkuntzen koofizialtasun araubidea duten autonomia erkidegoetan ikasleek  dakiten hizkuntza batean egin beharko dute ikaskuntza, irakasten zaiena ulertu eta beregana dezaten. Norberarentzat ohikoa ez den hizkuntzan ikasten hasteko funtsezkoa da aurretik hizkuntza hori nolabait menperatzea, behintzat ikaslearen ikasketa-emaitzak erabili ohi duen hizkuntzan baino askoz txarragoak ez izateko beste.“ 
· Gaztelania bakarrik nahitaezkoa den hezkuntza sistema batetik, (autonomia erkidego horretan hizkuntza ofiziala gaztelania baino ez delako) elebitasuna duen beste batera ikaslea joateari dagokionez, herri aginteek bere gain beste eskakizun bat gehiago bat izango dute: irakaskuntza legez antolatzerakoan  egoera pertsonal berezi hauek aintzat hartzeko moduko neurri malguak ezartzekoa. Bestela, Estatuko edozein lurraldetan ikasketak egiteko aukerak baita haien jarraipenak ere kaltea jasan lezakete hizkuntza arazo baten ondorioz, eta orobat zapaldua izan liteke EKren 27. artikulua. 
· Eskola-graduatu titulua lortzeko helburuz Autonomia Erkidegoko berezko duen hizkuntzan “gaitasun maila nahikoa” egiaztatzeari dagokionez: Kataluniako Autonomia Erkidegoan, bertako hizkuntza koofiziala den neurrian, Katalana bera irakatsi beharreko gaia bada, kontraesan bat litzateke OHO amaitzeak eman beharko lukeen ondorioa titulua emateko garaian kontuan ez hartzea .
· Auzitegi Konstituzionalak epaitutako legeak ondoko betebeharra jasotzen du: ikastetxeetako barruko zein kanpora begira egindako jardueretan Katalanak izan behar du harremanetarako ohiko hizkuntza. Auzitegi Konstituzionalaren arabera aipatutako betebeharra Konstituzioaren ikuspegitik zilegi da, izan ere, betebehar hori katalanaren erabilera normalizatzeko xedearekin lotuta dago. Hori horrela, Katalunian dauden ikastetxeek betebehar hori izango dute, baina adierazi beharra dago, hala ere, aztertutako legearen 20. artikuluak erabiltzen duen ‘ohiko hizkuntza’ delakoari dagokionez, katalana ez dela zertan izan elkarrekiko harremanetan Kataluniako ikastetxeek eta herritarrek, gaztelania baztertuz, erabiliko duten hizkuntza bakarra, ikastetxeen jarduera ofizialetan katalana ohiko hizkuntza izango dela baizik.
3.5 EAEREN ESKUMENAK IRAKASKUNTZAKO FUNTZIO PUBLIKO ARLOAN:


Otsailaren 19ko 2/1993 Legeak EAEko berezko irakasle kidegoak sortu zituen. Lege horrek abiapuntu hartu zuen funtzio publiko alorrean Estatuak oinarrizko duen legedia, eta eragin hori hiru printzipiotan ageri da:

a) Autonomia Erkidegoko Legeak arautzen dituen irakasle kidegoen egiturak beti bat datoz Estatuak bere oinarrizko legedian jasotzen dituenarekin. 
b) Ikastetxeetako lanpostu hutsak betetzeko, Legeak barruti ezberdineko bi lehiaketa arautzen ditu: Autonomia Erkidegoko eremura mugatuko direnak eta Estatu osoko funtzionarioak aurkez daitezkeenak. 

c) Bermea ezarri da EAEko irakasleek eta beste administrazio batzuetatik etorritakoek, EAEko ikastetxeetan bete gabeko plazak betetzeko garaian aukera berdinak eduki ditzaten. 

�Gorriz daudenak begiratu mesedez, bi aukeren artean zein deritzozue egokiago


 Itzultzaileei komentatu zalantza eta kontuan hartu zuzendutako fitxetan “gutxieneko irakaskuntzak“ jarrita utzi dugula.


� Itzuli behar dena “bloque temático” da: nahikoa da ‘irakasgai’ erabiltzearekin?


� Banakako onespen jar liteke?


� La Alta Inspección requiere y debe aceptar una colaboración con la Administración Autonómica compatible con el respeto de las funciones legislativas, ejecutivas y de garantía del propio ordenamiento autonómico».Azken esaldi horrek interpretazio ezberdinak sortarazten ditu. Itzulpenak bat hartu du kontuan, baina beste batzuk ere onartu ditzake. Berrikusi





� Irakaspen ez arautuak:  Hezkuntza erregimen orokorrekoak ez direnak eta hezkuntza arloko arau berezirik ez dutenak..Adibidez, lan-prestakuntzako ikastaroak 


� Convalidar Elhuyarren eta Euskaltermen arabera. Ondo al dago edo beste modurik dago.


� Urriaren 25eko 1665/1991 ED,  y abuztuaren 4ko 1696/1995 ED 


� LUIS SANCHEZ AGESTAk eta JESUS PRIETO DE PEDROk uste dute, hala ere, “Comentarios a la CE de 1978” (1996) liburuan azaldutakoaren arabera, Kataluniari onartu zaion eredua, Auzitegi Konstituzionala ez zukeela onartuko Euskadiko Autonomia Erkidegoarentzat, Euskarak hizkuntza erromanikoekin dituen ezberdintasunak direla eta.  


� Aukeratu bata ala bestea


� Hezkuntzarako eskubidea agertzen da IVAPek itzuli berri duen Konstituzioaren testuak. Hala ere, ez al da “ikasteko eskubidea”


� “Modelo de conjunción lingüística” deitzen dio Auzitegi Konstituzionalak 





�Ez dugu aurkitu Irakaskuntza arautuen tituluei buruzko sententziarik (agian, ez delako horri buruzkoa auzirik izan) baina bai, ordea, aztertzen da tituluen inguruko gaia irakaskuntza ez arautuei buruzko batean  (AKE 147/1992) eta lanbide titulatuei buruzko beste batean  (AKE 122/1989 )


� EAEk eskumen hau berarentzat eskatu du


�Herritarrak berezko hizkuntza erabiltzeko duen eskubidearen araberako eredua ezartzen du. 

